PJESME NAŠIH UČENIKA ŠTAMPANE U ZBORNIKU DJEČIJEG CARSTVA TAMARIS-2010

Veoma smo sretni što  smo nanizali još nekoliko bisera u najljepšu nisku izvanrednih uspjeha Literarne sekcije  u ovoj školskoj godini. 

Posebno se radujemo što vam ove uspjehe saopštavamo na današnji Dan međunarodne dječije knjige. 
U Banjoj Luci  se već četvrti put u okviru manifestacije „Dječije carstvo“

održava Festival dječije poezije. Na ovaj konkurs ove godine  je stiglo 1999 važećih radova (bilo je i plagijata koji su odmah eliminisani, koji nisu u konkurenciji). Učestvovao je 891 autor – đak iz 137 škola i 95 gradova.
U korice razmaštane zbirke ušli su poetski biseri školaraca iz  različitih gradova sa prostora  zemalja regiona (Srbije, Crne Gore, Hrvatske, Makedonije, Slovenije, Federacije BiH i Republike Srpske).

Žiri u sastavu: Tode Nikoletić, Ranko Pavlović i Slobodan Stanišić je nakon mukotrpnog  rada izabrao  najuspješnije pjesme koje će biti  štampane u ovogodišnjem  Zborniku.

Među najuspješnijim, uvrštene su pjesme naših  učenika VI-1 razreda devetogodišnje škole: Tarik Japalak „Dječije želje“,  Berina Čičko „Neka zavlada ljubav – neka zavlada mir“ te očekivanopjesme  „Kućna džungla“ i „Nestala  knjiga“ naše male pjesnikinje  Rahmane  Kolende,  učenice VII-2 razreda. 

Rahmana se i ove godine uspjela plasirati u finale koje će se održati 

14. 4. 2010. godine u Banjoj Luci. 
Iskrene čestitke Tariku i Berini i, naravno, našoj maloj pjesnikinji  Rahmani kojoj želimo sretan put  u Banja Luku i što bolji plasman u finalnom takmičenju!

Članovi literarne sekcije sa nastavnicom Fadilom Mešanović
U Banjoj Luci je održano finalno takmičenje u okviru međunarodnog dječijeg festivala poezije -Tamaris 2010. Rahmana Kolenda je osvojila 2. mjesto i treći put ove godine osvojila nagradu  na međunarodnim dječijim festivalima. 
U aprilskom broju 5 plusa  štampani su i nagrađeni  literarni radovi naših učenica VI-2 razreda devetogodišnje škole. Ajla Šahić „Poruka jednog djeteta“ i Merima Keško „Vesela pjesma“
   Dragi naši učenici, želimo vam još mnogo ovakvih        

   uspjeha i neka vas sreća prati na putu ka najljepšim      

   lirskim uzletima do najsjajnijih  zvijezda!
   Iskrene čestitke vama i vašoj nastavnici Fadili Mešanović!

                    Direktor Nermin Subašić sa upravom škole

